1) ՀԻՄՆԱՎՈՐՈՒՄ

,,ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՄԻԳՐԱՑԻԱՅԻ ՊԵՏԱԿԱՆ  ԿԱՐԳԱՎՈՐՄԱՆ  ՔԱՂԱՔԱԿԱՆՈՒԹՅԱՆ  ՀԱՅԵՑԱԿԱՐԳԻՆ  ՀԱՎԱՆՈՒԹՅՈՒՆ  ՏԱԼՈՒ  ՄԱՍԻՆ’’ ՀՀ  ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ԸՆԴՈՒՆՄԱՆ 
Անհրաժեշտությունը
Գլոբալացման և միջազգային ներգրավողական (ինտեգրացիոն) գործընթացների, տնտեսական և աշխարհաքաղաքական նոր իրողությունների ազդեցությամբ Հայաստանի Հանրապետության միգրացիայի պետական կարգավորման համակարգի առջև ծառացել են նաև նոր` նախորդ հայեցակարգով չնախանշված հրամայականներ: Բացի այդ, 2005 թվականից սկսած Հայաստանի Հանրապետության միգրացիոն գործընթացների կառավարման ոլորտում տեղի են ունեցել նաև քաղաքական, օրենսդրական և ինստիտուցիոնալ մի շարք փոփոխություններ, որոնք էլ իրենց հերթին նախադրյալներ են ստեղծել Հայաստանի Հանրապետության միգրացիայի ոլորտի պետական կարգավորման նոր հայեցակարգի մշակման համար: 

Մասնավորապես`

1. Հայաստանի Հանրապետության իշխանությունները եվրաինտեգրումը հայտարարել են որպես Հայաստանի հանրապետության զարգացման գերակա քաղաքական ուղի` Եվրոպական Միության (այսուհետ`ԵՄ)  հետ սկսելով Եվրոպական հարևանության ծրագիրը, որը թևակոխել է իր որակական նոր` «Արևելյան գործընկերության ծրագրի» փուլը, որի շրջանակներում Հայաստանն իր միգրացիոն կառավարման համակարգը օրենսդրական և ինստիտուցիոնալ առումներով Եվրոմիության համակարգին համարժեք դարձնելու պարտավորություն է ստանձնել: 

2. Հայաստանի Հանրապետության նախագահի  հրամանագրով  և  կառավարության որոշումներով  ընդունվել  են միգրացիոն գործընթացների պետական կարգավորմանն առնչվող մի շարք ռազմավարական փաստաթղթեր (Հայաստանի Հանրապետության ազգային անվտանգության ռազմավարությունը, Կայուն զարգացման ծրագիրը, Հայաստան-Սփյուռք գործակցության զարգացման հայեցակարգը,  Ժողովրդագրական քաղաքականության ռազմավարությունը և այլ),  որոնցում չկառավարվող և անօրինական արտագաղթը, հատկապես կրթական, գիտական ու մշակութային ներուժի արտահոսքը գնահատվում է որպես երկրի ազգային անվտանգության սպառնալիք և բավականաչափ լուրջ ուշադրություն է հատկացվում միգրացիոն գործընթացների` երկրի հասարակական կյանքի տարբեր հիմնախնդիրների հետ ունեցած պատճառահետևանքային կապերին : 

3. Հայաստանի Հանրապետության կառավարության 2008-2012  թվականների ծրագրում,  կառավարությունը տարածքային համաչափ զարգացումը, ժողովրդագրական ակտիվ քաղաքականությունը ամրագրել է որպես իր գործունեության գերակայություններ և պարտավորություն է ստանձնել պետական քաղաքականության բոլոր գործիքներն ուղղել բարձրլեռնային և սահմանամերձ շրջաններից բնակչության արտագաղթի կանխմանը, երկրից արտագաղթի կասեցմանն ու դեպի Հայաստան ներգաղթի խրախուսմանը: Նախատեսված է նաև որոշակի քայլեր իրականացնել միջազգային աշխատաշուկային Հայաստանի Հանրապետության քաղաքակիրթ ինտեգրման, օտարերկրյա քաղաքացիներին և քաղաքացիություն չունեցող անձանց մարդասիրական նկատառումներով Հայաստանի Հանրապետության կողմից տրամադրվող պաշտպանության համակարգի, սահմանային հսկողության համակարգի կատարելագործման և Հայաստանի Հանրապետությունում կենսաչափական կողմնորոշիչներ պարունակող էլեկտրոնային անձնագրերի և նույնականացման քարտերի համակարգի ներդրման ուղղությամբ և այլն: 
Ընթացիկ իրավիճակը և խնդիրները


2002թ. ի վեր ՀՀ  միգրացիոն  իրավիճակն աչքի է ընկել հետևյալ  առանձնահատկություններով` 
· միգրացիոն հոսքերի ծավալների աճ 
· Հայաստան եկողների առաջանցիկ աճ և միգրացիայի բացասական մնացորդի նվազում 

· Հայաստանից մեկնածների և չվերադարձածների տարբերություն (արտերկրում ՀՀ քաղաքացիների կուտակումներ) - շուրջ 150 հզր անձ: 

Հայեցակարգի նախագծում առանձնացված թվով 14 խնդիրներից 5-ը նոր են` իրենց լուծման ուղղություններով, 5-ը նախկինում ձևակերպված են եղել, որոնց վերաբերյալ հայեցակարգում առաջարկվում է  լուծման նոր  մոտեցումներ: Նախորդ հայեցակարգում սահմանված 4 խնդիրները չեն կորցրել իրենց արդիականությունը:
Տվյալ բնագավառում իրականացվող քաղաքականությունը
ՀՀ կառավարությունը 2004թ. հունիսին հավանություն էր տվել ,,Բնակչության միգրացիայի պետական կարգավորման հայեցակարգին’’: Բացի այդ, ոլորտի քաղաքականությունը սահմանվել է 2008թ. ՀՀ կառավարության ծրագրով:  
Կարգավորման նպատակը և բնույթը

Հայեցակարգում առանձնացված են միգրացիոն ոլորտի 14 գերակա խնդիրներ, յուրաքանչյուրի համար սահմանված է նպատակը և բերված են վերջինիս հասնելու հիմորորոշ ուղղություններ:
Նախագծի մշակման գործընթացում ներգրավված ինստիտուտները և անձինք
Հայեցակարգի նախագիծը մշակվել  է Եվրոպական  կառուցների  հետ ՀՀ  պետական մարմինների համագործակցությունը համակարգող  միջգերատեսչական հանձնաժողովի 2009թ.-ի  սեպտեմբերի  26-ի  նիստի  արձանագրության   6-րդ  կետով  ստեղծված միջգերատեսչական աշխատանքային խմբի կողմից, որի կազմում ընդգրկված էին ներկայացուցիչներ 11 պետական մարմիններից և 5 միջազգային կազմակերպություններից: 

Ակնկալվող արդյունքը
Հայեցակարգով կսահմանվի միգրացիոն պետական կարգավորման քաղաքականությունը, որը համահունչ կլինի Եվրամիության քաղաքականությանը: Հայեցակրգի ընդունումը հիմք կհանդիսանա դրա իրականացումն ապահովող գործողությունների ազգային ծրագրի մշակման համար: 
2) ՏԵՂԵԿԱՆՔ
,,ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՄԻԳՐԱՑԻԱՅԻ ՊԵՏԱԿԱՆ  ԿԱՐԳԱՎՈՐՄԱՆ  ՔԱՂԱՔԱԿԱՆՈՒԹՅԱՆ  ՀԱՅԵՑԱԿԱՐԳԻՆ  ՀԱՎԱՆՈՒԹՅՈՒՆ  ՏԱԼՈՒ  ՄԱՍԻՆ’’ ՀՀ  ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ  ՊԵՏԱԿԱՆ ԿԱՄ  ՏԵՂԱԿԱՆ  ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
,,Հայաստանի Հանրապետության միգրացիայի պետական կարգավորման քաղաքականության հայեցակարգին հավանություն տալու մասին’’ ՀՀ կառավարության արձանագրային որոշման ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացում կամ նվազեցում չի պահանջվում: 

3) ՏԵՂԵԿԱՆՔ
,,ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՄԻԳՐԱՑԻԱՅԻ ՊԵՏԱԿԱՆ  ԿԱՐԳԱՎՈՐՄԱՆ  ՔԱՂԱՔԱԿԱՆՈՒԹՅԱՆ  ՀԱՅԵՑԱԿԱՐԳԻՆ  ՀԱՎԱՆՈՒԹՅՈՒՆ  ՏԱԼՈՒ  ՄԱՍԻՆ’’ ՀՀ  ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
,,Հայաստանի Հանրապետության միգրացիայի պետական կարգավորման քաղաքականության հայեցակարգին հավանություն տալու մասին’’ ՀՀ կառավարության արձանագրային որոշման ընդունման կապակցությամբ այլ իրավական ակտերում փոփոխություն կատարելու անհրաժեշտություն չկա:    
4) ՏԵՂԵԿԱՆՔ
,,ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՄԻԳՐԱՑԻԱՅԻ ՊԵՏԱԿԱՆ  ԿԱՐԳԱՎՈՐՄԱՆ  ՔԱՂԱՔԱԿԱՆՈՒԹՅԱՆ  ՀԱՅԵՑԱԿԱՐԳԻ” ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿԱՈՒԹՅԱՆ ՆԵՐԳՐԱՎՎԱԾՈՒԹՅԱՆ ՄԱՍԻՆ
,,Հայաստանի Հանրապետության միգրացիայի պետական կարգավորման քաղաքականության հայեցակարգի’’ նախագծի մշակման և քննարկման ընթացքում  հասարակությունը ներգրավված չի եղել, բայց ընդգրկված են եղել ներկայացուցիչներ 5 միջազգային կազմակերպություններից  (ԵԱՀԿ, ԱՄԿ, ՄՄԿ, ՄԱԿՓԳՀ, ՄԱԿԶԳ):  
5) ՏԵՂԵԿԱՆՔ
,,ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՄԻԳՐԱՑԻԱՅԻ ՊԵՏԱԿԱՆ  ԿԱՐԳԱՎՈՐՄԱՆ  ՔԱՂԱՔԱԿԱՆՈՒԹՅԱՆ  ՀԱՅԵՑԱԿԱՐԳԻՆ  ՀԱՎԱՆՈՒԹՅՈՒՆ  ՏԱԼՈՒ  ՄԱՍԻՆ’’ ՀՀ  ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ԸՆԴՈՒՆՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ
,,Հայաստանի Հանրապետության միգրացիայի պետական կարգավորման քաղաքականության հայեցակարգին հավանություն տալու մասին’’ ՀՀ կառավարության արձանագրային որոշման նախագծի կարագվորման ազդեցության գնահատում այլ բնագավառների վերաբերյալ չի կատարվել, փոխարենը Հայեցակարգում կատարվել է այլ բնագավառների ռազմավարությունների փոխկապվածությունը միգրացիոն խնդրի կարգավորման հետ:
6) ԱՄՓՈՓԱԹԵՐԹ
,,ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՄԻԳՐԱՑԻԱՅԻ ՊԵՏԱԿԱՆ  ԿԱՐԳԱՎՈՐՄԱՆ  ՔԱՂԱՔԱԿԱՆՈՒԹՅԱՆ  ՀԱՅԵՑԱԿԱՐԳԻ” ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
,,Հայաստանի Հանրապետության միգրացիայի պետական կարգավորման քաղաքականության հայեցակարգի’’ վերաբերյալ ՀՀ թվով 21 գերատեսչություններից ստացված ավելի քան 100 դիտողությունների և առաջարկությունների ամփոփաթերթը կցվում է:
